
Аннотация:   Атмосфера хавоси таркибидаги ишланган газларнинг (ИГ) 

заҳарлилигини камайтириш, атроф-мухитнинг заҳарланишини камайтириш 

имкониятини яратади. 

2022 йил октябрь ойида Тошкент шаҳри ҳавонинг ифлосланиши бўйича 

дунёнинг йирик шаҳарлари орасида биринчи ўринга чиқиб олди. IQAir 

порталининг аниқлашича Тошкент ҳавосида инсонлар учун энг зарарли бўлган 

PM-2,5 майда чанг заррачаларнинг концентрацияси 212 мкг/м3 ни ташкил этиб, 

бу Жахон соғлиқни сақлаш ташкилотининг таснифи бўйича “жуда зарарли” 

даражага мос келди ва ўрнатилган меёрлардан  42,4 марта юқорилиги қайд 

этилди [1]. 

Ушбу заҳарли моддалар нефть ва газ ёнилғиларини автомобилларнинг ички 

ёнув двигателларида ёқиш эвазига пайдо бўлмоқда. Бунга сабаб- бу 

ёнилғиларнинг двигатель цилиндрларида тўла ёнмасдан ташқарига чиқариб 

юборилишидир. Энг оптимал созланган бензинли двигателларда 15-20 % ва 

дизелли двигателларда 10-15 % ёнилғи ёнмай сўндиргич орқали атмосферага 

чиқариб юборилмоқда [2-4]. Бунинг оқибатида ёнилғининг кўп сарфланиши ва 

атроф-муҳитнинг чиқинди газлар билан кўп миқдорда заҳарланиши содир 

бўлмоқда. 

«Атмосфера ҳавосини муҳофаза қилиш тўғрисида»ги Ўзбекистон 

Республикаси қонунига ўзгартиш ва қўшимчаларда ҳам транспорт воситаларида 

ишлатиладиган ёнилғиларнинг сарфини камайтириш бўйича чора- тадбирлар 

ишлаб чиқилган [5] 

Ҳозирги босқичда транспорт воситаларининг ички ёнув двигателини 

такомиллаштиришларнинг асосий йўналишлари ёнилғи сарфини ва ишланган 

газларнинг (ИГ) заҳарлилигини камайтиришга қаратилган. Замонавий 

автомобил саноатида ИЁД ишланган газларининг заҳарлилигини 

камайтиришнинг бир неча усуллари мавжуд. Уларнинг асосийлари двигателнинг 

ишланган газларига тўғридан-тўғри таъсир қилиш (турли нейтраллаш 

тизимларидан фойдаланиш), муқобил ёнилғилардан (водород, сиқилган ва 

суюлтирилган газ ва бошқалар) фойдаланиш ва ички ёнув двигателининг иш 

жараёнига таъсир ўтказиш, яъни ишланган газлардаги заҳарли моддаларнинг 

пайдо бўлиш асосларини ўзгартириш [6-8]. 

Ишланган  газларни каталитик нейтраллаш тизимлари анча қиммат ва 

двигателнинг самарадорлигини пасайтиради, шунинг учун биз ишланган газнинг 

заҳарлилигини камайтиришнинг янада истиқболли усулларини, яъни уларнинг 

бевосита пайдо бўлиш сабабларини кўриб чиқамиз. Булардан бири ёниш 

жараёнини тўлалигини таъминловчи ўт олдириш свечасининг самарадорлигини 

орттиришдир [910]. 

Бугунги кунда “УзАвтомоторс” АЖ томонидан “Дамас”, “Лабо”, “Спарк”, 

“Нексия-3”, “Кобальт”, “Жентра”, “Трекер” ва бошқа русумдаги енгил 

автомобиллар ишлаб чиқарилмоқда. Уларнинг двигателлари тузилиши ва 

ўлчамлари жихатидан турлича бўлган қуйидаги ўт олдириш свечалари билан 

жиҳозланмоқда: “Denso”, “NGK”, “Bugaets”, “Bosch”, “Champion”, “Helix ultra”, 

“GETZ”, “IMXO”, “Tough”, “Brisk”. Аммо бу свечалар қанчалик такомиллашган 

бўлмасин, улар ички ёнув двигателларининг энергетик ва экологик 

кўрсаткичларини сезиларли даражада яхшилай олмайди [11-12].  

Автомобилнинг чайқалиб юриши, двигатель қувватиниг йўқолиши, ёнилғи 

сарфи ва мотор мойи сарфининг ортиб кетиши ҳамда ишланган газларнинг 

заҳарлилигини ортиб кетиши каби носозликлар аввало ўт олдириш свечаларинг 

носоз ишлаши туфайли содир бўлади.  

Мазкур камчиликлар одатий классик свечаларни такомиллаштириш 

зарурлигини кўрсатди. Шунинг учун институтда свечалар 2 хил усулда  

такомиллаштирилди:  

1. Одатий классик свечани ташқи Г- симон электродидан тешик очиш [13]. 

2. Одатий классик узун резьбали свечанинг ташқи Г- симон электродини 

қирқиб, унинг резьбали қисмини одатий калта свечанинг резьбали қисми 

узунлигигача қолдириш ва марказий электрод ҳамда унинг сиртидаги 

изоляторни эса- бутунлигича қолдириш [14-15]. Бунда свеча Лаваль соплоси 

кўринишидаги таглик орқали двигателга ўрнатилган. 

Лаборатория синовларида Лаваль соплоли ўт олдириш свечаси билан 

ишлаган вариантда двигателнинг эффектив ёнилғи одатий  свеча (назорат) да 

ишлаганидагига нисбатан 1,31 марта  ва ишланган газлар таркибидаги углерод 

оксиди СОнинг миқдори 3,43 марта кам бўлди. Йўл шароитидаги синовларда ҳам 

Лаваль соплоли ўт олдириш свечасида ишлаганда ёнилғи сарфи 1,38 марта ва 

ишланган газлар таркибидаги углерод оксиди СОнинг миқдори 2,10 марта кам 

бўлди [16]. 

Бошқа кўрсаткичлар, масалан двигателнинг қуввати ва ишланган газлар 

таркибидаги ёнмаган углеводородлар СН нинг миқдори бўйича ҳам Лаваль 

соплоли ўт олдириш свечаси- энг самарадор вариантлиги аниқланди. 

Янги свечанинг жорий этилиши импорт қилинадиган ўт олдириш 

свечаларини алмаштириш, двигателларда бензин, табиий ва суюлтирилган 

газларнинг тўла ёнишини таъминлаш ҳамда атроф- мухитнинг заҳарланишини 

камайтириш имкониятини яратади. 

